
〈志安析縣。在蒼梧縣管内。有蜜波羅樹。生絶石懸崖。性至堅白。壅腫盤結。堪爲器焉。　籠都廢縣。刺史陸徽所立。有巨石。四面峻險。俚人謂之乳石〉

〈以爲名。西北二百里。有孫皓分州立石處。　建陵廢縣。在建水因有山多鍾乳。及石英。開烟采影。潤達風雨。〉

〈岑溪縣。元一統志廢連城縣。在南儀州東南八十里。本漢端溪縣地。唐武德五年分瀧州之正義縣置。宋開寳五年廢。入岑溪。寰宇記廢永業縣。在〉

〈州東北一百里。舊安義縣。至德年中改。元一統志廢安業縣。在南儀州東北一百里。本陳永業郡。隋改爲縣。屬樂州。永徽後屬義州。宋開寳五年廢。〉

〈入芩溪。輿地紀勝廢龍城縣。舊屬義州。今廢。元一統志廢義成縣。在南儀州東。唐武德五年置。屬南儀州。宋開寳五年廢。入岑溪。〉

〈藤縣。輿地紀勝故義昌縣。元和志云。本名安昌縣。梁證聖元年置。天寳二年改爲義昌縣。正元元年。移義昌縣額於林安鄉置今縣。其舊縣改爲鄉。〉

〈隷入潭津縣。九域志云。開寳五年廢。入鐔津縣。元一統志廢寧風縣。在藤州西一百里。宋開寳五年。省入鐔津。廢感義縣。在藤州南九十里。本淳〉

〈民縣。在義江。唐武德改爲感義縣。此縣出秦吉了。宋開寳五年省入鐔津。青草縣。在大江心。屬鐔津縣。元和志云。縣之孤夷其名也。有神牙長二〉

〈寸食人。性嗜人掌蹠。得人即懸之室内。當面鋪坐。撃鐘鼓歌舞飲酒。稍割而噉之。方於農時。獵人以祀田神。〉

〈鬱林州。元一統志廢善勞縣。在州境。舊黨州理所。寰宇記廢容山縣。曾爲黨州之治所。輿地紀勝廢撫安縣。寰宇記云。在廢黨州東一十五里。輿地〉

〈廣記云。本西甌之地。唐永淳中開古黨洞。立黨州并置撫安縣。開寳七年省入南流。寰宇記廢懷義縣。在舊州西北二十里。已上四縣。與州同置。宋〉

〈開寳七年。同廢入牢州南流縣。屬鬱林州。京觀征古黨洞。殺俘虜處。元一統志廢定川縣。在廢牢州西北四十五里。與宕川縣。皆唐貞觀十年分南〉

〈流縣置。宋開寳七年同併入南流。按圖經。所廢七縣境内地名。寰宇記廢宕川縣。已上二縣。是貞觀十一年。分南流縣置。宋開寳七年。同廢入南流。〉

〈陸川縣。輿地紀勝廢渭龍縣。寰宇記云。在陸川縣。唐武德四年。析普寧縣置。唐志有渭龍縣。　廢欣道縣。寰宇記云。在陸川縣唐置。已上宋併入普〉

〈寧縣。唐志。有欣道縣。元一統志廢龍城縣。在陸川縣。武德四年。又析北流縣置。宋并入北流。唐志。謂之陵城縣。寰宇記云。寰宇記廢阿林縣。在廢州〉


〈東北五十里。本漢舊縣。元屬鬱林郡。　歸城縣。入常林縣。仍移理廢歸誠縣故城。元一統志廢常林縣。在陸川縣本漢阿林縣地。唐武德四年置常〉

